Skólanefnd Grunnskólans í Hveragerði

________________________________________________________________________

Fundur í Grunnskólanum mánudaginn 20. september 2004 kl. 17:00

Forföll tilkynntu; Ingibjörg Kjartansdóttir, Ragna Þórisdóttir, Eyþór Ólafsson, Sævar Helgason og Margrét Ísaksdóttir nýkjörnir fulltrúar kennara í skólanefnd eru fjarverandi vegna kennaraverkfalls.

Mættir voru undirritaðir; 

Dagskrá:

1.
Skýrsla skólastjóra

2.
Önnur mál

Formaður setti fund og bauð nefndarmenn velkomna  og leitaði eftir athugasemdum við fundarboð. Engar athugasemdir voru gerðar.

1.
Skýrsla skólastjóra.

Starfsemi Grunnskólans hófst 19. ágúst með starfsdögum kennara og annars starfsfólk skólans. 

Námskeið vegna Olweusaráætlunarinnar, sem er framkvæmdaáætlun um einelti og tekur á öllum þáttum skólastarfs, var haldið fyrir alla starfsmenn skólans og þá samstarfsaðila sem verða með okkur utan skólans.

Skólasetning var 25. ágúst og kennsla hófst samkvæmt stundaskrá 26. ágúst. Í skólann eru skráðir í dag 414 í 21 bekkjardeild. Ekki verður hjá því komist að hefja fljótlega byggingarframkvæmdir við skólann til að mæta stöðugri fjölgun nemenda.

Skólalóðin hefur tekið breytingum í sumar. Gervigrasvöllur ásamt fegrun á umhverfi í kringum hann er kærkomin viðbót við það sem fyrir er. Á næsta ári verður lokið við framkvæmdir á skólalóðinni.

Skólaselið hefur verið flutt þar sem leikskólinn Óskaland var áður til húsa. Er almenn ánægja ríkjandi  meðal starfsfólks og skjólstæðinga skólaselsins með bætta aðstöðu. Fjölgun er í skólaselinu milli ára.

Nýir starfsmenn við skólann eru Jónas Gunnþór Jónsson sem kennir smíði, Viktóría Kristinsdóttir sem leysir Elísabetu Hermundardóttur af í forföllum, Hallgrímur Gylfason sem kennir raungreinar, Aðalheiður Ploder sérkennari og Rannveig Árnadóttir skólaliði.

Í vetur verða þrír vinnuhópar starfandi fyrir utan Olweusarhópana. Þetta eru hópar sem vinna að starfsmannastefnu skólans, sjálfsmati skólans og þróunarverkefni um námsmat.

Foreldradagur var fyrirhugaður 21. september en hann fellur niður vegna verkfalls kennara.

Samræmd próf í 4. og 7. bekkjum  eru fyrirhuguð 14. og 15. október.

Nokkrir nemendur í 10. bekk stefna á að ljúka framhaldsskólaáföngum í stærðfræði, ensku og dönsku. 

Starf stuðningsdeildar skólans hefur verið aukið. Stuðningsdeild er tvískipt þ.e. fyrir yngsta og miðstig annars vegar og elsta stig hins vegar. Auk þess starfs sem fer þar fram er almenn sérkennsla og stuðningur fyrir nemendur. Sérkennslustjóri er Aðalheiður Ploder en auk hennar koma nokkrir aðrir kennarar að sérkennslunni auk stuðningsfulltrúa.

Skólanámskrá, foreldrahandbók er komin út  og hefur henni verið dreift til nemenda. Bekkjarnámskrár eru einnig tilbúnar og verða settar inn á heimsíðu skólans þar sem forráðamenn og aðrir sem áhuga hafa geta skoðað þær.

Aðalfundur foreldrafélagsins var haldinn 14. september og var mæting þokkaleg. Nýja stjórn skipa Ingibjörg Zoega, Helena Óskarsdóttir, Monika Pálsdóttir, Eyjólfur Harðarson og Guðfinna Gústavsdóttir. Í nýtt foreldraráð voru kosin Hjörtur Már Benediktsson, Þorsteinn Hansen og Ingibjörg Sverrisdóttir.

Nýnemadagur á elsta stigi var 3. september og Rósaballið var haldið 10. september.

Vinnusamningar við 10. bekkinga vegna aðstoðar í mötuneyti og gæslu og 7. bekkinga vegna ruslahreinsunar eru komnir til framkvæmda.

Orðið gefið laust um skýrslu skólastjóra

Lýst er yfir ánægju með að heimasíða skólans skuli vera að komast í gagnið og munu nefndarmenn fá kynningu á henni á næsta fundi.

Rætt um nýnemadag og rósaball, hvort ekki sé rétt að endurskoða framkvæmd þessara viðburða.

Kennaraverkfall var rætt og afleiðingar þess. Vonast er til að ekki verði um langt verkfall að ræða.

Önnur mál

Rætt um að fá vinnueftirlit ríkisins til að taka út leiktæki skólans. 

Spurt var út í danskennslu í skólanum en samkvæmt námskrá á að bjóða nemendum upp á slíka kennslu. Skólastjóri mun skoða málið.

Fundargerð lesin upp og hún samþykkt. Fleira ekki gert og fundi slitið kl. 18:20

